
 

      
                      ANIMAL SERVICES DEPARTMENT 
                                 7401 N.W. 74 STREET 
                                      MIAMI, FL 33166 

 
KISA POU W FÈ SI W PÈDI TI BÈT KAY W: 
 

 Prepare yon avi, sa yo rele bò isit “flyer”, ‘LOST PET’an koulè ki genyen 
yon foto ti bèt la an koulè ak yon deskripsyon sa li sanble, laj li yon bagay 
byen kout. Ale kole fèy avi sa yo toupatou nan katye lakay w, nan 
magazen yo, nan biwo veterinè yo, sant antretyen bèt yo, epi nan nenpòt 
lòt lokal ki ba w pèmisyon pou mete yo (asire w ke w pa kole yo sou 
ankenn vwa piblik). Ajoute yon nimewo telefòn ki toujou gen moun pou 
reponn li. Ofri yon rekonpans pou ti bèt w pèdi an – dapre etid ki fèt 
rekonpans toujou ede nan mennen plis ti bèt tounen lakay yo!  

 
 Plase reklam nan: 
• Miami Herald Newspaper -- Rele 305-350-2222. Faks: 305-995-8110.                            
      Pa genyen frè pou peye pou reklam “Lost”. Reklam “Found pet” gratis. 
www.herald.com Online -- 305-376-5110 osnon 
www.herald.com/classifieds.  Klike sou Place An Ad, klike sou Pets 
(Adoption/Sale), epi chwazi Total Online Package Basic.  Reklam sou 
entènèt gratis.  
• Jounal El Nuevo Herald (lang espyòl)  -- Rele 305-350-2345  
• “The Flyer” (classified ads)  --  Rele 305-232-4100 

 
 Tcheke tout abri zannimo lokal yo, omwens yon fwa chak semèn:    
•  Miami-Dade Animal Services: 305-884-1101 

www.miamidade.gov/animals 
• Humane Society of Greater Miami:  305-696-0801 

www.humanesocietymiami.org/ 
• Broward County Animal Control:  954-359-1313 (Lost & Found, xt. 

242)   http://www.broward.org/animal/ 
• Humane Society of Broward County 954-989-3977 

www.browardhumane.com/ 
• Key Largo Animal Shelter/Humane Animal Care Coalition (Monroe 

County)  305-451-0088 
 

 Tcheke seksyon reklam “Found" yo nan jounal la. 
 

 Plase reklam yo sou sitwèb “lost pet” yo sou entènèt la. Sonje retire 
reklam sa yo yon fwa ke w rejwenn ti bèt w an (epi remèsye mèt sit la pou 
èd yo ba w an). Plase reklam yo sou  www.lostpets.com, www.pets911.com, 
www.dogdetective.com, www.petfinder.com/classifiedhop.html, ak  
www.sherlockbones.com (yon sit pou peye) 

http://www.herald.com/classifieds
http://www.miamidade.gov/animals
http://www.humanesocietymiami.org/
http://www.broward.org/animal/
http://www.browardhumane.com/
http://www.lostpets.com/
http://www.pets911.com/
http://www.dogdetective.com/
http://www.petfinder.com/classifiedhop.html
http://www.sherlockbones.com/


 
SA POU W FÈ NAN SÈVIS ZANNIMO SI W PÈDI TI BÈT 
KAY W AN: 

 
**Tanpri Note:  Ti bèt ki lage yo ke yo ranmase, se pou 5 jou sèlman ke yo 
kenbe yo nan Sèvis Zannimo Miami-Dade (Animal Services). 
                   
Si w pèdi chyen w lan: 
 
1.  Vini nan abri pou bèt yo chak jou pou tcheke si ti bèt w an la. Pase nan pòt ki 
sou bò ès lòbi an ki make adopsyon an (Adoptions). Gade nan Sal D,E, F, I, J, K 
ak L epi nan kaj yo ki pa dèyè sal sa yo.  
  
2.  Si w pa wè chyen w la nan ankenn nan kote sa yo, mande yon anplwaye 
akonpaye w pou w ale nan zòn restriksyon yo: Li trè enpòtan pou w fè yon 
koudèy nan zòn sa yo chak jou 
 

• Seksyon B,  
•  Seksyon C,  
• Sal Retablisman Apre Chiriji (si chyen an pèdi pou pliske 5 jou),  
• Pati Wès Bilding la (tout zòn la) 

 
3. Gade sou tablo bilten yo ki rele “Stray Pets in Medical Foster Care” ki nan lòbi 
an  pou wè foto ti bèt yo.  
 
4. Si ti bèt w an pa nan sant abri an, mande anplwaye ki sou kontwa devan an 
montre w liv rejis jounalye ti bèt ki mori yo “daily deceased pet log.”  (Se yon 
bagay ki di men omwens wap fini ak koze an). 
 
 
5.  Tcheke sitwèb abri an pou si genyen foto ti bèt w an. 
www.miamidade.gov/animals  

       
Si w pèdi chat w an: 
 
1.  Pase nan pòt ki sou bò ès lòbi an ki make adopsyon ‘Adoptions’.  
 
2.  Chat yo ak Ti mimi yo nan Sal H, L ak M.  Gade nan sal sa yo. 
 
3.  Si w pa jwenn chat w an nan ankenn nan seksyon sa yo, mande yon 
anplwaye akonpaye w pou w ale nan seksyon ki resevwa chat yo “Cat 
Receiving”. . 
 
 
Anvan w kite abri an:   
 
Nan  sal lòbi “Lost and Found”  ranpli fòmilè rapò “Lost Pet Report” ak 
enfòmasyon sou ti bèt w pèdi an ak yon foto li. 

http://www.miamidade.gov/animals


PLIS ENFÒMASYON ITIL  

* Byen Vit – ale chèche ti bèt w! Pa chita tann ke ti bèt w an ap tounen lakay li 
poukont li. Tcheke toupatou – espesyalman nan kote chyen oswa chat w an 
abitye ale deja (pa egzanp, pak yo ak nan lakou vwazinaj la). Tcheke katye lakay 
w an lajounen AK lanwit.  

* Mete pannkat toupatou nan katye ‘w la, nan magazen nan zòn lan (sitou nan 
magazen ki vann espesyalman bagay bèt yo epi nan makèt yo), epitou nan biwo 
veterinè yo (si yo pèmèt sa) omwens 3 mil ozalantou lakay w. Se pou pannkat w 
yo ase gwo pou moun kapab li yo de yon distans de 10 pye.  
 
*Magazen Materyo konstriksyon yo vann de pannkat an plastik pou vant garaj 
osnon Avann ki pa genyen anyen ki ekri nan do yo. Achte plizyè nan sa yo epi 
sèvi ak yon makè nwa byen epè pou ekri enfòmasyon yo. Sonje pou w mete 
seks/laj/ras ti bèt w an, kote yo te wè li pou dènye fwa-a, nimewo telefòn w, mete 
tou enfòmasyon rekonpans lan si wap ofri youn, epi yon foto (preferab an koulè)  
ti bèt w an.  

* Di vwazen yo (ki vle di tout TI MOUN nan katye an) ke ti bèt w an pèdi. Fè yo 
sonje ke wap ofri yon rekonpans.  

* Mande faktè w lan ak mesye fatra yo voye yon je pou wè si yo wè ti bèt w an.   

* Rele lekòl ki bò lakay w epi mande yo si yo kapab bay enfòmasyon sou ti bèt w 
an ( foto li, epi mete li nan televizyon elèv yo) nan anons maten yo ak lapremidi 
yo.  

* ti bèt kay ki sove paske kè yo sote pandan tanpèt zèklè yo oswa yo jis pè gwo bwi yo 
oswa fedatifis, souvan jis kouri ale paske yo panike.  Yo pèdi chimen lakay yo lè kè yo 
vin poze. Mete kèk bagay ki genyen odè kò  (rad yo, mòso twèl yo, eksetera) toupatou 
nan katye an pou ede ti bèt w an rejwenn w ankò. (Ti bèt yo gen abitid kache nan raje 
nan vwazinaj la oswa anba machin yo epi lè yo pran sant w yap tounen lakay yo).   

* Tcheke tout abri ti bèt lokal yo, omwens yon fwa pa semèn. Nan Konte Miami-Dade, ti 
bèt ki pèdi yo (dapre òdonans Konte Miami-Dade) Sèvis Zannimo Miami-Dade kenbe yo, 
sèvis sa-a se yon òganizasyon ki konplètman separe de Sosyete Konpasyon Pou Bèt 
Miami (Humane Society of Greater Miami).  Vizite tou de abri yo ni pa sèvis Miami-Dade 
Animal Services ak ni sosyete Humane Society of Greater Miami.  Si w abite kole ak yon 
lòt konte, vizite abri ki nan konte sa yo tou.   

* Si ti bèt w an te genyen idantifikasyon, asire w ke tout enfòmasyon sou li yo a jou. Si 
se pa sa (pa egzanp si w te demenaje epi w pat mete ajou pèmi kolye li an oswa 
mikrotchip idantifikasyon li an ak nouvo enfòmasyon yo), rele imedyatman epi bay nouvo 
enfòmasyon yo pou yo mete yo ajou.  

* Pa BAY legen!!  Gen moun ki jwenn ti bèt yo epi yo deside kenbe yo. Kèk semèn apre, 
yo chanje lide yo epi yo mennen ti bèt la nan yon abri oswa yo abandone li nan lari kote 
yo te jwenn li an. Chèche anpil pou omwens twa mwa anvan w deside sispann. Sonje – 
si ti bèt w an pèdi epi li pa tounene, se paske li pa kapab rejwenn chimen lakay li! Se 
kounyeya li bezwen w pliske jamè!  


